
Àkànlò Èdè Yorùbá Tuntun gẹǵẹ ́bí Èdè Ìpolówó 
Ọjà Ara Ìgò Ọtí Líle tí ó ní Àgbo Nínú

Àkànmú, Dayọ̀, PhD

Àṣamọ̀
Àkànlò èdè Yorùbá tuntun jẹá̀kànlò èdèìgbàlódé tí ó gbajúmọ̀ ní àyíká àti àwùjọ Yorùbáòde 
òní ṣùgbọ́n tí ìtumọ̀ wọn pakasọtí ó sì lọ́ọ̀rìn díẹ̀nítorí ìrísíàti ìyapa wọn sí èdèolójoojúmọ́ àti 
bí ó ṣe ṣàjèjì sí àwọn tí ó ń ṣe àmúnlò àkànlò èdè tiwa-n-tiwa tí ó ti wà tẹĺẹ̀. Iṣẹ ́àtẹ̀yìnwá nípa 
wọn lọ jàrá lóri oríṣìíríṣìí ohun àmúṣe ní àyíká wa ṣùgbọ́n wọn kò fi bẹẹ́̀ yà síbiìlò wọn gẹǵẹ ́
bí èdè ìpolówó ọjà ara ìgò ọtí líle tíó tún ní àgbo nínú. Ìyànjú láti ṣe ìwádìí fínnífínní lóri iṣẹ ́
tí à ń fi àkànlò èdèYorùbá tuntun tí ó wà lára ìgò ọtí líle tí ó ní àgbo nínúrán sí àwujọ ni ó 
ṣokùnfà bébà yìí. A ṣe àmúlò Tíọ́rì èdè olójoojúmọ́ (Standard Language Theory) fúnìtúpalè ̣
àwọn àkànlò èdè Yorùbá tuntun tí ó jẹyọ nínúbébà yìí nítorí ipa tí ó ní láti fi ìyàtọ̀ pàtàkì hàn 
láàrin èdè ojoojúmọ́ àti èdè lítírésọ̀. Ọtí líle amára ta kébé mẹf́àtí ó ní àgbo nínú, tí àkànlò 
èdèYorùbátuntun wà lára àkọlé ìgò wọn ni a yàn láàyò fún ìwádìí ṣíṣe àti ìtúpalè.̣ Lára wọn 
ni’Ọ̀ṣọmọ,” “Ògidigà,” Kòbókò,” Kerewà, “Pakurumọ.” Ìlànà ìmò ìsọwọ́loèdèni a lò láti ṣe 
àtúpalè ̣gbogbo détà tí a rígbà. Ìbálòpọ̀(sex) láàrin àwọn olólùféạ̀ti ìpolówó ọjàni iṣẹ ́tí gbogbo 
àwọn àkanlo èdè náà ń rán sí àwùjọnípa ti oní sùnlésùnlé àti wàmọ́wàmọ́, ipò tí a wà nígbà 
tí ìbálòpọ̀ ń lọ lọ́wọ́ àti sítáì tí a fi ń bára lò pọ̀. Ète ìṣẹ̀dá èdè láti ara Mẹt́áfọ̀ nínú èyí tí a ti rí 
ìsọdorúkọ, fìrósínròójẹ àti fìrómọ̀rísí ni a lò fún ìṣẹ̀dá àwọn àkànlò èdè Yorùbá tuntun tí ó jẹ 
jáde nínú bébà yìí.

Kókó ọ̀rọ̀:	 àkànlò èdètuntun, Yorùbá ìpolówó ọjà,Ìgò ọtí líle, àkọlé, ète ìṣẹ̀dá èdè

Ìfáàr̀a
Ìyànjú láti jẹ ́kí á mọ pàtàkì àwọn ìsọ kan tí ó so mó ̣èdè ní àyíká àti àwùjọ wa 
ṣùgbọń tí àwọn ènìyàn kò kọbi ara sí tàbí tí wọń gbàgbọ ́pé, wọń jẹ ́ìsọ tí ó ń rùn 
létí gẹǵẹ ́bí èdè àwọn ọmọ ìsọta ni ó ṣokùnfà bébà yii. Tí a bá wo àyíká àti àwùjọ 
Yorùbá òde oní dáadáa, a ó ri pé, yàtọ̀sí èdè olójoojúmó ̣tí à ń ṣe àmúlò rẹ̀ nínú 
ohun gbogbo tí ọmọ ènìyàn ń ṣe, àwọn ìpèdè mìíràn tún wà tí ó jẹ ́ìsọ fún àwọn 
eléré ìdárayá, ìpèdè àwọn oníṣẹ ́ọwọ,́ ìpèdè aṣa àti àkànlò èdè Yorùbá tuntun tí 
a lò gẹǵẹ ́bí èdè ìpolówó ọjà ara ìgò ọtí líle tí ó ní àgbo nínú, èyí tí bébàyìí dá lórí 
gan- an.

Lára ohun tí ó tún ṣokùnfà bébà yìí ni àrídájú pé àkànlò èdèYorùbá tuntun jé ̣
irin-iṣẹ ́lọẃọ ́àwọn tí ó ń ṣe àmúlò rẹ̀ lọńà tó jẹ ́pé ó máa ń gbé wọn lọḱàn láti lò 
ó fún ìdánilẹḱọ̀ọ ́àti ìlanilójú nípa ohun ọ̀tun tàbí ìṣẹ̀lẹ̀ tí ó ṣàjèjì sí àṣà ilẹ̀ wa. Ní 
ọ̀pọ̀lọpọ̀ ìgbà ni àwọn tí ó ń ṣe àmúlò èdè máa ń ní ìdojúkọ tàbí ìpèníjà èdè láti 
inú èdè wọn gan-an. Ní pàtàkì jùlọ, ó lè jẹ ́ìṣòro láti ríẹyọ òṛọ̀ tí wọń lè lòláti inú 

èdè wọn fún ìṣẹ̀lẹ̀ ọ̀tun èyí tí ó ṣàjèjì sí àṣààti èdè wọn. Tí èyí bá wáyé, ọ̀nà àbáyọ 
wà nínú ìṣàmúlò àkànlò èdè Yorùbá tuntunnípa ṣíṣe àgbélẹ̀rọ òṛọ̀ tàbí gbígbé 
ìtumọ̀ tuntun gun orí àwọn ọ̀rọ̀ tí ó ti wà tẹĺẹ̀ nínú èdè (Babalola 1972; Awobu-
luyi 1992:26; Ọlátéj̣ú 2005, 2008, 2012, 2016 àti Àkànmú 2014, 2015,2016, 2018). 

Bébà yìí kò sàìtẹpẹlẹ mọ ́ṣíṣe ìtúpalè ̣àti àlàyé kíkún nípa àwọn àṣàyàn àkànlò 
èdè Yorùbá tuntun tí a lò gẹǵẹ ́bí ìpèdè ìpolówó ọjà ara ìgòọtí líle tí ó tún ní àgbo 
nínú. Irú ìtúpalè ̣báyìíni yóò ṣe àfihàn pàtàkì àti ìwúlò àwọn àkànlò èdè Yorùbá 
tuntun gẹǵẹ ́bí ìsọ tí a fi ń ṣe ìpolówó ọjà ní ọ̀nà àrà ọ̀tọ̀. Nítorí pé àwọn àkànlò 
èdè Yorùbá tuntun jẹ ́ìpèdè tí ó ní pọń-ọń-na, tí ìtumò ̣wọn pakasọ díèṇípa fífi 
ojú ìtumò ̣tí wọń ní,ní ẹyọ ọ̀rọ̀ sí ẹyọ ọ̀rọ̀ wò wọń.Ìdí nìyítí ó ṣe ṣe pàtàkì láti ṣe 
àtúpalẹ̀ wọn ní kíkún àti ní ìlànà ìsọwọĺoèdè kí á lè rí iṣẹ ́gbòógì tí wọń ń jẹ ́fún 
àwùjọ (ìpolówó ọjà) àti àrà (stylistic) tí à ń fi wọń dá nípa ti ìdárayá nígbà tí a 
bá lò wọń gẹǵẹ ́bí àkọlé ara ìgò ọtí líle tí ó tún ní àgbo nínú. Àwọn àkànlò èdè 
Yorùbá yìí ńgbilẹ̀ síi lójoojúmọ ́lọd́ọ̀ àwọn tí ó ń sọ èdè Yorùbá lọńà tó jẹ ́pé a kò 
lè ṣe àwátì wọn nínú ìsọwọn, pàápàá jùlọ, àwọn tí ó ń ta ọtí líle tí óní àgbo nínú 
àti àwọn oníbàárà wọn. Ohun tí èyí ṣe rí bẹé ̣̀ ni ètò `ayélujára` èyí tí ó ṣokùnfà 
ìrònú àwon onílé iṣẹ ́ọtí líle tí ó ní àgbo nínú tí a ṣe ìwádìí wọn nínú bébà yìí jin-
lẹ̀ gan-an. Ju gbogbo rẹ̀ lọ, a ṣe ìtúpalè ̣kíkún fún àkànlò èdè Yorùbá tuntun tí a 
lò gẹǵẹ ́bí ìpèdè ìpolówó ọjàsí ara ìgò ọtí líle tí ó ní àgbo nínú bébà yìí kí á lè rí 
ìwúlò wọn gẹǵẹ ́bí ẹyọ ọ̀rọ̀ tí ó kún fún ọ̀pọ̀ àlàyé tí ó sì tún wà fún ìdárayá àti 
ìpanilẹŕìn-ín.

Àkànlò Èdè Yorùbá Tuntun àti Ìpolówó Ọjà
Àkànlò èdè Yorùbá tuntun gẹǵẹ ́bí àkóórí bébà yìí jẹ ́ọ̀nà àrà ọ̀tọ̀ mìíràn tí à ń 
gbà lo èdè. Àkànlò èdè Yorùbá tuntun jẹ ́ìsọ tàbí ìpèdè ìgbàlódé tí a ṣèdá fún ìlò 
àwọn ìṣẹ̀lẹ̀ àwùjọ tó jẹyọ ní yàjóyàjó ṣùgbọń tí ìdojúko tàbí ìpèníjà irú ọ̀rọ̀ tí a lè 
lò láti fi ṣe àgbékalè ̣wọn ṣokùnfà ìṣèḍá wọn. Kìí ṣe pé nítorí ìtumò ̣wọn tí ó pa-
kasọ díẹ̀ nìkan ni a ṣe pè wọń ní àkànlò èdè Yorùbá tuntun bí kò ṣe ti ìyàtọ̀ gíríkì 
tí ó wà láàrin wọn àti àkànlò èdè ìṣẹ̀ǹbáyé tí a ti mọ̀ tẹĺẹ̀. Yàtò ̣sí ti ìyàtò ̣gíríkì 
yìí, ìrísí àti ìhun wọn tún fara pẹ ́àfiwé ẹlẹĺọ̀ọ,́ àti pé, wọń tún fara jọ àkànlò èdè 
tiwa-n-wa nípa ti ìrísí, ìhun, àti ìtumò.̣ A máa ń fi ẹnu sọ àkànlò èdè Yorùbá tun-
tun bẹẹ́̀ sì ni a lè kọ wọń sílẹ̀; wọń máa ń jẹyọ gẹǵẹ ́bí ẹyọ ọ̀rọ̀ tàbí àkójọpọ̀ ọ̀rọ̀. 
Gbogbonìṣe ni àkànlò èdè Yorùbá tuntun nítorí pé a lè lò wọń gẹǵẹ ́bí ọ̀rọ̀ ìṣe àti 
ọ̀rọ̀ ẹ̀yàn.

Àkànlò èdè Yorùbá tuntun jẹ ́ ìpèdè tí ó wà káàkiri àyíká wa àti pé àwọn 
ènìyàn tí ó wà ní àwùjọ Yorùbá gan an ni ó ń ṣẹ̀dá wọn nípa ṣíṣe àgbélẹ̀rọ ọ̀rọ̀ 
tuntun àti gbígbé ìtumọ̀ tuntun gun orí àwọn ọ̀rọ̀ tí ó ti wà tẹĺẹ̀ nínú èdè Yorùbá. 
Àkànlò èdè Yorùbá tuntun jẹ ìsọ tuntun èyí tí ó ṣàjèjì, tí ìṣèdá wọn tún gba àrò-
jinlè ̣kíki ní ìrísí àti ìhun. Àkànlò èdè Yorùbá tuntun kìí ṣe ìpèdè òfegè tí a kò 
mọ ìṣẹ̀dá àti orísun wọn. Wọń jé ̣ìsọ tí kò ṣàjèjì sí àwọn tí ó ń lò wọn lọńà tó jẹ ́
pé, wọń máa ń túraká nígbàkúùgbà tí wọń bá bá wọn pàdé níbikíbi. Àkànlò èdè 

Yorùbá tuntun kìí pòórá mọ ́ìgbà lára lẹýìn tí wọn bá ti ṣe kẹ̀rẹ̀kẹ̀rẹ̀ yí wọnú èdè 
olójoojómó ̣tí gbogbo wa ń sọ gẹǵẹ ́bí àkànlò èdè. Bí àkànlo èdè tiwa-n-tiwa ṣe 
jẹ ́isọ inú èdè olójoojúmó ̣tí ó tún máa ń farahàn nínú ìsọ alákọ- sílè,̣ bẹé ̣̀ náà ni 
àkànlò èdè Yorùbá tuntun rí lójú ọ̀gọ̀ọ̀rọ̀ àwọn ọ̀dọ̀ àti àwọn àgbàlagbà, mìíràn 
tí ó máa ń gbọ ́wọn lórí rédíò, tẹlifísàn, fíìmù àgbéléwò àti nínú ọkọ̀ èrò. 

Ní ti ìpolówó ọjà, kò sí àwúre tàbí àgúnmu òwò tí ó tó ìpolówó ọjà.Ó jẹ,́ọ̀nà tí 
ẹni tí ó ń ta ọjà ń gbà láti polówó, polongo tàbí ṣe àpọńlé ohun tí ó ń tà lọńà tí 
yóò fi fa àwọn oníbàárà rẹ̀ mọŕa (Ọláyoku, 2018; Àkànmú, 2013). Ìpolówó ọjà lè 
jẹ ́nípa lílo ọ̀rọ̀ ẹnu gẹǵẹ ́bí àwọn tí ó ń kiri ọjà káàkiri tí wọń sì ń lo ọ̀rọ̀ ẹnu láti 
polówó ọjà. Ó tún lè jẹ ́nípa pípàtẹ ọjà síwájú òde níbi tí èrò àlọ àti àbò ̣yóò ti fojú 
gán-án-ní ọjà tí wọn yóò sì bò ó wìtìwìtì láìjẹ ́pé ọlọj́à ya ẹnu rẹ̀ láti polongo ọjà 
rẹ̀. Bákan náà ni ìpolówó ọjà lè jẹ ́nípa lílo àkọlé sí ara ọjà tí à ń tà èyí tí ó lè mú 
àwọn oníbàárà lójú àti lọḱàn láti bo irú ọjà bẹè́ ̣wìtìwìtì. Irú ìpolówó ọjà alákọlé 
yìí gan-an ni bébà yìí dá lé lórí nítorí pé àkànlò èdè Yorùbá tuntun ni a lò gẹǵẹ ́
bí àkọlé ara ìgò ọtí líle alágbo nínú èyí tí ẹyọ ọ̀rọ̀ kọ̀ọ̀kan tí a lò kún fún ọ̀pọ̀lọpọ̀ 
ìtumọ̀ àti àlàyé kíkún. 

Iṣẹ́ Àtẹ̀yìnwá Lórí Àkànlò Èdè Yorùbá Tuntun
Ní pàtó, yàtọ̀ sí Ọlátẹj́ú (2005) àti Àkànmú (2014), (2015), (2017) àti (2018) tí wọń 
ṣiṣẹ ́lórí àkànlò èdè Yorùbá tuntun, akitiyan tàbí ìyàjú lórí àkànlò èdè àbáláyé 
gan-an kò fi bẹẹ́̀ gbé pẹẹ́ĺí rárá. Ìdí ni pé àtẹ̀jáde àkójọpọ̀ àkànlò èdè tiwa-n-ti-
wa ni ó pọ̀ lọ jàrá nínú iṣẹ ́wọn kìí ṣe pé wọń gbọ̀n wọń yẹb́ẹýẹb́ẹ ́nípa àlàyé 
ṣíṣe, ìtumọ̀ àti ìtúpalè ̣wọn. Ṣíbẹ̀síbè ̣àwọn onímọ̀ bíi Babalọlá (1972), Bámgbóṣé 
(1972), Awóbùlúyì (1992) àti Ọlábọ̀dé (1992) ṣe àpèjúwe àkànlò èdè Yorùbá gẹǵẹ ́
bí àwọn ìsọ tí a kò lè rí ìtumò ̣wọn tàbí tí ìtumò ̣wọn kò lè tètè yé ènìyàn tí a bá 
gùn lé àgbékalè ̣wọn ní ẹyọ ọ̀rọ̀ sí ẹyọ ọ̀rọ̀. Wọń tẹ̀ síwájú láti ṣàlàyé kíkún lórí 
ète ìṣàgbélẹ̀rọ ẹyọ ọ̀rọ̀ fún ohun ọ̀tun tàbí ìṣẹ̀lẹ̀ tí ó ṣàjèjì sí àwujọ wa. Àlàyé wọn 
lórí ṣíṣe àgbélèṛọ ẹyọ ọ̀rọ̀ gẹǵẹ ́bí ète ìṣẹ̀dá ọ̀rọ̀ wà ní ìbámu pẹ̀lú ète èdè tí a lò 
fún ìṣẹ̀dá ọ̀pọ̀lọpọ̀ àkànlò èdè Yorùbá tuntun nínú bébà yìí.

Bía Ṣe Gba Détà
A rí àwọn détà tí a lò fún ìtúpalẹ̀ nínú bébà yìí gbà ní oríṣìí àwọn ilé ọtí àti ibi 
fàájìdíẹ̀ ní ìpínlẹ̀ Èkó àti ìpínlè ̣Ògùn gẹǵẹ ́bí ìpínlè ̣tí a ti ń ṣe ọ̀pọ̀lọpọ̀ àwọn ọtí 
líle ti o ni agbo ninu yìí. Ọ̀pọ̀lọpọ̀ àwọn ọtí líle tí ó ní agbo nínú yìíni ó ní àkànlò 
èdè Yorùbá tuntun lára gẹǵẹ ́bí àkọle tí ó ń polówó wọn. Lára àwọn àkọlé yìí ni 
a ti rí Ọ̀ṣọmọ, Ògidigà, Kòbókò,Kerewà, Pakurumọ,Ó ̣ríjìn. Yàtò ̣sí pé a rí wọn gẹǵẹ ́bí 
ìpèdè ìpolówó ọjà, wọń tún tẹpẹlẹ mọ ́ọ̀rọ̀ ìbálòpò ̣èyí tí ó ń ṣe àfihàn sítáì ìbálòpọ̀, 
ipò àti ààyè tí ọkùnrin àti obìnrin wà nígbà tí ìbálòpọ̀ń wá yé, ṣíṣe àlàyé kíkún tàbí 
àpèjúwe bí ọ̀rọ̀ ìbálòpọ̀ ṣe múni lọḱàn sí àti sísọ ọro ibalopo ni ona sàn-án ní ọ̀-
gangan ibi tí a ti lò wọń.

Èdè Olójoojúmọ́ àti Èdè Ewì
Gégẹ ́bí a ṣe sọ ní ìbẹ̀ẹ̀rẹ̀ pèp̣ẹ̀, tíọŕì ìsọ olójoojúmó ̣tí Mukarovsky ṣe agbátẹrù 
rẹ̀ ní ọdún 1970 ni a lò láti tú iṣu iṣẹ ́yìí dé ìsàlè ̣ìkòkò. A yan tíọŕìyìí láàyò fún 
ìtúpalè ̣nítorí pé ó pegedé láti ṣàlàyé kíkún lórí ìyàtò ̣pàtàkì tí ó wà láàrin èdè 
olójoojúmó ̣àti èdè ewì.Tíọŕì yìí tún lè ṣe àlàyé kíkún àti àpèjúwe bí àkànlò èdè 
Yorùbá tuntun ṣe yapa sí ìsọ olójoojúmó ̣àti bí wọń ṣe jẹ ́ìṣẹ̀dá alátinúdá. Gẹǵẹ ́bí 
Mukarovsky (1970) ṣe sọ, èdè olójoojúmó ̣jẹ ́ìso tí gbogbo ènìyàn ń sọ lójoojúmọ ́
àti pé,ì-gbọŕa-ẹni-yé láàrin ẹni tí ó ń sọ̀rọ̀ àti ẹni tí à ń bá sọ̀rọ̀ ni ó jẹ ẹ ́lógún 
(Crystal 1997:68). Èdè olójoojúmó ̣jẹ ́ìsọ tí kò gba gbẹ̀fẹ ́bẹè́ ̣sìni a kò lè dárà tàbí 
kí á ṣe iṣẹ ́ọnà sí ara rẹ̀. Àgbékalè ̣èdè olójoojúmó ̣kò gba kí á ṣẹ̀ṣẹ̀ ronú jinlẹ̀ kí á 
tó sọ ọ ́tàbí gbọ ́ọ; ó lọ tààrà, kò sì ní pọń-ọń-na nínú.Ó jé ̣èdè tí a fi ń kọ ́ọmọ ní 
ẹ̀kọ ́nílé ẹ̀kọ,́ lórí rédíò, níbi iṣẹ,́ ìwáásù ìta gbangba àti ní gbàgede ìpolongo ìbò 
fún àwọn olóṣèlú. Ì-gbọŕa-ẹni-yé gan- an ni èdè olójoojúmó ̣wàfún nígbàkúùg-
bà tí a bá lo àwọn ẹyọ ọ̀rọ̀ tàbíàkójọpọ̀ ọ̀rọ̀ tí ó lèmú kí ì-gbọŕa-ẹni-yé wáyé. Ó ṣe 
pàtàkì láti sọ pé kí ì-gbọŕa-ẹni-yé tó jinlẹ̀ tó lè wáyé nímú ìsọ olójoojúmó,̣ èdè 
gbọd́ọ̀ wà ní ìbámu pẹ̀lú òfin tàbí àwọn àlàkalẹ̀ èdè. Lára kókó tó ṣe pàtàkì fún 
ìsọ olójoojúmóṇi ÀDÁMO, ìyẹn ni pé “bí èdè ojoojúmọ ́ṣe wà ní tààrà láti ìpìlẹ̀sẹ̀. 
Bí àpẹrẹ:

1.	 Àgbàlagbà Òṣèlú ni Babátúndé Rájí Fáṣọlá
Tí a bá ṣe àyẹ̀wò fínnífínní lórí gbólóhùn (1) tí ó wà lókè yìí dáadáa a ó ri dájú 
pé, kò sí apákan nínú gbólóhùn náà tí ó nílò kí á ṣe àlàyé kíkún kí ìtumò ̣rẹ̀ tó 
yé wa. Èyí kò rí bẹé ̣̀ rárá fún Èdè Ewì (Literary Language); a pè é ní “èdè ewì” 
nítorí ìhun àti ìṣẹ̀dá tirẹ̀ yàtò ̣gédégbé sí ìsọ olójoojúmó ̣(Standard Language). Ó 
jẹ ́ẹ̀yàìsọ tí ó ni iṣẹ ́ọnà nínú àti pe, iṣẹ ́ọnà yìí gan-an ni ó mú un yapa sí ìsọ oló-
joojúmó ̣tí a bá fi ojú ẹyọ ọ̀rọ̀, gbólóhùn àti ẹ̀yà gírámà mìíràn wò wọń (Ọlátẹj́ú, 
1998). Ṣùgbọń bí èdè ewì ṣe jẹ ́ìsọ tí ó ní iṣẹ ́ọnà nínú, tí ó sì yapa sí ìsọ olójoo-
júmó tó, kò sàìní ìbaṣepòp̣èḷú èdè olójoojúmó ̣nítorí pé lára èdè ojoojúmó ̣ni iṣẹ ́
ọnà ti jáde. Láìsí ìsọ tàbí èdè olójoojúmó,̣ kò lè sí ohun tí a fẹ ́ṣe iṣẹ ́ọnà sí lára. 
Òfin èdè tàbí ìsọ ojoojúmóṇi à ń rú tí èdè ewì fi ń jáde. Lára kókó tàbí àlàkalè ̣èdè 
ewìni ÌSỌ̀RODIṢẸỌ́NÀ nínú èyí tí a ti rí àpẹrẹ ìsàlẹ̀ yìí.

2.	 Àgbálamọ̀ Òṣèlú ni Babátúnde Fáṣọlá
Àpẹrẹ (2) Òkè yìí ti yapa sí àpẹrẹ (1) àkọḱọ ́nítorí pé, a ti dìídì ṣe iṣẹ ́ọnà sí i lára 
èyí tí ó jẹ ́kí ó ní ìtumọ̀ mìíràn tí ó jinlẹ̀ ju ti àkọḱọ ́lọ fún ète ìṣọwọĺoede. Níg-
bà tí “àgbàlagbà” inú àpẹrẹ (1)jẹ ́ọ̀rọ̀ tí a ti mọ̀ tẹĺẹ̀ tí ó sì lọ tààrà ní ìbámu pẹ̀lú 
òfin èdè tàbí ìsọ Olójoojúmọ ́àti ẹyọ ọ̀rọ̀ tí ó túmọ̀ sí “ẹni tí ó dàgbà” nípa ti ọjọ ́
orí, kò sí ohun tí ó ń jẹ ́“àgbàlámò”̣ nínú ìsọ ojoojúmó.̣ “Àgbàlagbà jẹ ́ ìsọ tàbí 
èdè Olójoojúmọ ́tí a ṣe iṣẹ ́ọnà sílaraṣùgbóṇ tí ó yíra padà di “Àgbàlámọ̀” tí í ṣe 
èdè ewì. “Àgbàlámò”̣ jẹ ́ìpèdè ọ̀tun tí ó ṣàjèjì sí ìsọ olójoojúmọ.́A máa ń ṣẹ̀dá irú 
àkànlò èdè Yorùbá tuntun báyìí fún Ìbánisọ̀rọ̀ ati ìdárayá. Nígbà tí “àgbàlagbà” 

túmọ̀ sí’ẹni tí ó dàgbà tàbí àgbàlagbà nípa tí ọjọ́ orí,” “àgbàlámọ̀” túmọ̀ síẹni tó mọ 
tìfun-tẹ̀dọ̀ìṣèlú tàbí tí ó ní ìrírí tí ó péya nínú ọ̀rọ̀ ìṣèlú yálà ó jẹ ́ọmọdé ni tàbí àgbàlagbà.

Ní àyíká àti àwùjọwa òde òní, irú àpẹrẹ àkànlò èdè Yorùbá tuntun báyìí ti di 
ìlú-mọ̀-mí-ká tó bẹè́ ̣gẹé ̣,́ tí ó fi wọ inú ìsọ olójoojúmọ ́tí àwon ọmọ Yorùbá ń sọ. 
Kò yẹ kí èyí yà wá lẹńu nítorí péMokarovsky fúnra rẹ̀gbàgbó ̣pé ÌSỌ̀RODIṢẸỌ́NÀ 
jẹ ́ ohun tí ó wọṕọ̀ nínú ìsọ olójoojúmọ,́ pàápàá jùlọ nínú iṣẹ ́ ìròyìn àti àròkọ 
lọĺọḱan-ò-jọ̀kan. Èyí gan-an ni ó ṣokùnfà ìdí tí àkànlò èdè Yorùbá tuntun ṣe gba 
gbogbo ìlú kan lórí, rédíò, amóhùnmáwòrán, Ìwé kíkà, fíìmù àgbéléwò àti àkọlé 
ara ìgò ọtí líle tí ó ní àgbo nínú èyí tí ó tún wà fún ìpolówó ọjà.

Ète/Ọgbọ́n Èdè Fún Isẹ̀dá Àkànlò Èdè Yorùbá Tuntun
Ìṣèḍá ọ̀rọ̀ jẹ ́ohun tí a lè pè ní káríayé, tí kò yọ èdèkankan sílè ̣èyí tí ó dá lórí 

bátànì tí èdè kan ń lò láti fi ṣẹ̀dá ẹyọ ọ̀rọ̀ (Yule 2010; Bámgbósé 1975). Díẹ̀ lára 
àwọn ète tí a fi ṣẹ̀dáàwọn àkànlò èdè Yorùbá tuntun ni a ṣàlàyé nísàlẹ̀ yìí:

i.	 Ìsọdorúkọ
Ìsọdorúkọ jé ̣èròjà pàtàkì tí à ń lò láti ṣẹ̀dá ọ̀rọ̀ tuntun nínú gbogbo èdè àgbáyé. 
Wọń jẹ ́ìpìlẹ̀sẹ̀ àpólà orúkọ èyí tí a fà yọ láti ara gbólóhùn tàbí ìgbésẹ̀ fún ìṣẹ̀dá 
ọ̀rọ̀ orúkọ láti ara àwọn ẹ̀yà ọ̀rọ̀ mìíràn (Yule 2010; Ruvet, 1973). Ó ṣe pàtàkì láti 
jẹ ́kí á mọ̀ pé ìtúpalẹ̀ tí a ṣe nínú àtẹ ìsàlè ̣yìí àti nínú bébà yìí ní àkòṭun kìí ṣe 
fún àkànlò èdètiwa-n-tiwa bí kò ṣe ti “àkànlò èdè Yorùbá tuntun” tí bébà yìí dá 
lé lórí:

Àkànlò èdè tuntun Ìṣèḍá wọn Ìtumò ̣léréfèé Ìtumọ̀ àkànlò

Ọlọṣ́ẹkọṣ́ẹ Oní + ọṣẹ + kí+ọṣẹ Ẹni tí ó ní ọṣẹ tí kò dára Olóríburúkú

Aláṣàkaṣà Oní + àṣà + kí+àṣà Ẹni tó ní àṣà tí kò dára Onísọkúsọ

Elébòlò Oní + ebòlò Ẹni tí ó ń ta ẹ̀fọ ́ebòlò Aṣẹẃó/olówò nàbì

ii.	 Síso Ọ̀rọ̀ Pọ̀
Èyí ni àwọn onímọ̀ bíi Yule (2010), Owólabí (1976), Rowland (1969) ati Ògún-
bòwálé (1967) pè ní ète ìṣẹ̀dá ọ̀rọ̀ tuntun níbi tí a ti ṣe àkànpò ̣ẹyọ ọ̀rọ̀ méjì tàbí 
jù béẹ̣̀ lọ tí wọń lè dádúró fúnra wọn kí wọń sì fún wa ní ìtumọ̀ tí ó yàtọ̀ gédég-
bé sí ìtumò ̣tí wọń níní ẹyọ òṛọ̀ kọ̀ọ̀kan. Àwọn àkànlò èdè Yorùbá tuntun tí a rí 
lábẹ ́ìsọ̀rí yìí máa ń ní ìhun ọ̀rọ̀ìṣe àti ọ̀rọ̀ orúkọ - (V + N) tàbí (N1 + N2). Bí àpẹrẹ:
V + N

Àkànlò èdè 
tuntun

Ìṣèḍá wọn (V + N) Ìtumò ̣léréfèé Ìtumò ̣àkànlò

Gbémú Gbé + Imú Gbé imú sókè Yarí/wíjọ́

Yabébà Ya + bébà Fa bébà ya Náwó bíi ẹlẹd́à

Gbéégún Gbé + eégún Wà nínú ẹ̀kú Jí ìwé wò nínú ìdánwò

N1 + N2

Àkànlò èdè 
tuntun

Ìṣẹ̀dá wọn (V + N) Ìtumò ̣léréfèé Ìtumọ̀ àkànlò

Oúnje Ọmọ Oúnjẹ + ọmọ Oúnjẹ fún ọmọ 
ìkókó

Ọyàn ńlá

Oṣòdì Òkè Oṣòdì + Òkè Ibùdókò ̣Oṣòdì tí ó 
wà ní òkè

Ọyàn ńlá

Àtíkè Ọlà Àtíkè + Ọlà Àtíkè tí ó ń sọ 
èèyàn di olówó

Òògùn olóró tí ó lòdì 
sí òfin bíi cocaine/àti 

heroine.

iii.	 Ọ̀rọ̀ Àyálò
Ọ̀rọ̀ àyálò gẹǵẹ ́bí Yule (2007) ṣe wí, jẹ ́mímú ọ̀rọ̀ láti inú èdè kan wọ inú èdè kejì 
nínú èyí tí èdè kejìyóò sọ ọ ́di tirẹ̀ ní ìbámu pẹ̀lú òfin tàbí òte tí ó wà fún yíyá 
ọ̀rọ̀ lò nínú èdè náà. Amáa ń yá èdè lò láti inú èdèkejì tí wọń ní ìbáṣepọ̀ láàrin 
ara wọn nípa ti òwò ṣíṣe,ẹ̀sìn tàbí ìjẹgààba lórí ẹni/Ìlanilójú. Ní ti èdè Yorùba, 
a yá ọ̀pọ̀lọpọ̀ ọ̀rọ̀ láti ọ̀dọ̀ àwọn Gẹ̀e ́ṣì nítorí pé àwọn ni ó kọḱọ ́ jẹ gààba lé wa 
lórí tí wọń sì tún là wá lójú. A sọ àwọn ọ̀rọ̀ tí a yá di tiwa ní ìbámu pẹ̀lú òfin ìró 
èdè Yorùbá. Irú àwọn ọ̀rọ̀ báyìí gbé ìtumò ̣àkànlò èdè sórí gẹǵẹ ́bí ó ṣe hàn nínú 
àpẹrẹ ìsàlè ̣yìí tí ó ní ìhun V + V, V + N ati V + P.

Àkànlò èdè tuntun Ìṣẹ̀dá wọn Ìtumò ̣léréfèé Ìtumò ̣àkànlò

Kébù lọ (cable go) Kébù + lọv+v Lọ pẹ̀lú kébù Máa lọ pẹ̀lú eré(wáyà 
tó wà nínú tọt́ù mọt́ò 
ni kébù ohun ni a máa 
ń tèṃọĺẹ̀ fún eré sísá. 

So bàtà (sew shoe) So + bàtà (v + N) so bàtà pọ̀ Rán bàtà tí ó tú tàbí ya

Ṣádò wọn (shadow 
them)

Ṣádò + wọn (V +P) Àṣẹ láti ọ̀dọ̀ 
awakò ̣sí ọmọ 

ìjẹ̀kà rẹ̀

Wá èrò sínú ọkọ̀ tàbí 
pèrò sọḱọ̀

iv.	 Ìṣẹ̀dá Ọ̀rọ̀ Onífìrósínròójẹ
Àkànlò èdè Yorùbá tuntun tí ó wà ní ọ̀wọ ́yìí jọ fìrósínròójẹ nítorí lára ìṣẹ̀dá ọ̀rọ̀ 
onífìrósínròójẹni wọń ti jáde. Irú àwọn ìsọ báyìíni Ọlátẹj́ú (1989: 132) pè ní ọ̀rọ̀ 
tàbí ìsọ tí ìró wọn gbé ìtumọ̀ wọn jáde. Fìrósínròójẹ tàbí fìróṃọ̀rísí ni wọń tí a bá 
gùn lé àjọṣepọ̀ tó wà láàrin ìró wọn àti ìtumọ̀ tí wọń ń gbé jáde àti pé, wọń sábà 
máa ń jẹ ́àkànlò èdè ẹlẹýọ ọ̀rọ̀ kan. Bí àpẹrẹ:

Àkànlò èdè tuntun Ìṣẹ̀dá wọn Ìtumò ̣léréfèé Ìtumò ̣àkànlò

Yàúyàúù Fìrósínròójẹ Àjọ tàbí ọ̀kan 
lára ilé iṣẹ ́tó 
wà nínú ẹrọ̀ 

ayélujára

Àwọn tí ó ń fi èṛọ 
ayélujára jalè

Àgbàlágbì Fìrósínròójẹ Ọ̀rọ̀ tí a 
ṣèḍá láti ara 

àgbàlagbà fún 
ẹ̀fẹ ṣíṣe

Ẹni tí ó ní ìmọ̀ àti òye 
tí ó jinlẹ̀ nípa ohun 

kan yálà ọmọdé ni tàbí 
àgbàlagbà

Pálasà Fìrómọ̀rísí Ohun tí ó fúyẹ ́
lọẃọ ́tàbí tí ó rí 
pẹrẹsẹ bíi ẹ̀rọ 
alámùúká tí a 
ṣe ní ilè ̣China

Ohun tí kò pójú 
òṣùnwọ̀n tàbí tí kò 

dára

Ìtúpalẹ̀ Àkànlò Èdè Yorùbá Tuntun Gẹ́gẹ́ Bí Èdèìpolówóọjà ára Ìgò ọtí 
líle tí ó ní Àgbo Nínú
Gég̣ẹ ́bí àlàyé tí a ṣe sẹýìn, ìgò ọtí líle tí ó tún ní àgbo nínú mẹf́à ni a ṣe àṣàyàn 
wọn fún ìtúpalè ̣nínú bébà yìí nítorí pé àkọlé ara àwọn ìgò náà jẹ ́àkànlò èdè 
Yorùbá tuntun tí a lò fún ìpolówó ọjà. Lára wọn ni: Ọ̀ṣọmọ, Kerewà, Pakurumọ, Orí-
jíǹ, Ògidigà a ̀ti Kòbókò; gbogbo àwọn àkànlò èdè Yorùbá tuntun yìí ni a tú palẹ̀ 
nínú bébà yìí nípa ṣíṣe àmúlò ìlànà ìṣọwọĺoèdè: 

Ọ̀ṣọmọ
Ọ̀ṣọmọ jẹ ́àkànlò èdè Yorùbá tuntun tí a lò gẹǵẹ ́bíàkọlé ara ìgò ọtí líle tí ó 

tún ní àgbo nínú èyí tí ilé iṣẹ ́Yem-Kem International gbe jade tí wọń sì tún jẹ ́
Olùtajà rẹ̀. “Ọ̀ṣọmọ” jẹ ́ ìpèdè ìgbàlódé tí ìtumò ̣léréfèé rẹ̀ jẹ’́ẹni tí ó ń ṣe ọmọ” 
tàbí’ẹni tí óń ṣẹ̀dá ọmọ.” Ẹyọ ọ̀rọ̀ tí a pè ní “Ọ̀ṣọmọ” yìí ti ṣàlàyéara rẹ̀ àti iṣẹ ́tí ó 
ń ṣe gẹǵẹ ́bí ìpèdè ìpolówó ọjà tí a bá fi ojú ìtumò ̣àkànlò èdètó jinlè ̣wò ó. Ìtumò ̣
àkànlò tíỌ̀ṣọmọ ní gan-an ni “Ọ̀falè” èyí tí ó já sí pé “kí ọkùnrin tí ó bá mu ọtí 
yìí lè bá ìyàwó tàbí olólùfé ̣rẹ̀ sùn kárakára ni ìpèdè ìpolówó ọjà yìí ń tẹpẹlẹmọ”́ 
ní ọ̀gangan ibi tí ati lò ó, tí eré bá di eré oní- sùnkẹśùnké.̣ Kò sí ilé ìtura tàbí ilé 
ọtí tí ènìyàn lè dé nígboro Èkó, Abẹó̀kúta, Ìbàdàn àti Nàìjíríàlápapò ̣tí a kò ní bá 
Ọ̀ṣọmọ pàdé. Abájọ tí ó fi jẹ ́pé kìí ṣe ẹnu àwọn ọ̀dọ ́nìkan ni a ti lè gbọ ́ìpèdè yìí, 
ọ̀gọ̀ọ̀rọ̀ àwọn ènìyàn àwùjọ ni o ń ṣe àmúlò ìpèdè yìí fún “Ọ̀falè,̣” Aṣéẉó ọkùn-
rin, ẹni tí ó fẹŕàn ìbálòpò púpò, Ọ̀dọḱọtàbí ohun tí ó ń jẹ ́kí nǹkan ọmọkùnrin 
jí pépé. “Ọmọ” nínú “Ọ̀ṣọmọ” kìí ṣe ọmọ ọwọ ́ni ó ń tọḱa sí bíkòṣe “Obìnrin tí ó 
rẹwà gan-an.” Yàtò ̣sí pé ìpèdè yìí jẹ ́ẹyọ ọ̀rọ̀kan tí ó ń ṣàlàyé àti àpèjúwe ara rẹ̀, 
ó tún ń pa ènìyàn lẹŕìn-ín, ó sì ń dáni lárayá, ìdí nìyí tí inú àwọn tí ó ń ṣàmúlò ìsọ 
yìí fi máa ń dùn, tí wọń sì máa ń túraká nígbàkúùgbà tí wọń bá ṣe àmúlò rẹ̀. Tí a 

bá sì gùn lé tíọŕì ìsọ olójoojumó ̣tí a ṣe àmúlò rẹ̀, a ó ri pé’Ọṣọmọ” kò lè ní ìtumọ̀ 
gíríkì sí wa nítorí pé kò sí ẹ̀dá alààyè kan tí ó lè ṣe ọmọ yàtọ̀ sí Ọlọŕun. Fún ìdí 
èyí, ìṣẹ̀dá ọ̀rọ̀ tuntun fún lílò ní yàjóyàjó èyí tí ìṣẹ̀lẹ̀ àwujo òde òní mú wá, tí ó ṣe 
kẹ̀rẹ̀kẹ̀rẹ̀ yí wọnú ìsọ ojoojúmó ̣ni Òṣọmọ àti pé ìdí nìyí tí “ọmọ” nínú “Ọ̀ṣọmọ” 
kò ṣe dúró fún ọmọ ọwọ ́tàbí ìkókó, bí kò ṣe arẹwà obìnrin. Àpèjá ọ̀rọ̀ yìí gan-an 
ni’Ọ̀ṣọmọgbọḿọgbìn” èyí tí ète ìṣèḍá rẹ̀ jẹ ́ Ìsọdorúkọ (Ò+ṣe+ọmọ+gbé+ọmọ+g-
bìn). Ọ̀rọ̀ ìṣe “ṣe,” “gbé,” àti’gbìn” nínú ìsọ yìí gan-an ni ó fi ìtumò ̣ẹni tí ó ń falè 
pẹ̀lú oríṣìíríṣìí obìnrin tí ó sì ń gbé wọn jù sílè.̣ Àkànlò èdè tuntun yìí tí a lò gẹǵẹ ́
bí ìpèdè ìpolówóni ójé ̣kí á mọ̀ pé ọtí líle tí ó ní àgbo nínú yìí ni ó ń ṣe ìrànwó fún 
gbogbo Ọ̀ṣọmọ tí ó ń falè kiri. 

Kerewà
Kerewàjẹ ́àkànlò èdè Yorùbá tuntun tí a lò gẹǵẹ ́bí àkọlé tí a fi polówó ọtí líle tí 
ó tún ní àgbo nínú láti ọwọ ́Timberland Nig. Ltd., ní Ìpínlè Ògùn. Ìṣẹ̀dá’Kerewà” 
jáde láti ara “fìrómọ̀rísí” àti àpèjúwe ìró ọkọ ́pẹ̀lú ìṣesí àgbẹ tíó ń kúrú mọ́lẹ̀tàbí ga 
sókèní ìbámu pẹ̀lúipò tí ọkùnrin máa ń wà lórí obìnrin nínú eré ìbálòpọ̀. Ìtumòị̀rísíà-
ti ìṣesí àgbè ̣tí ó ń kúrú mọ́lẹ̀ tàbí ga sókè, àti ìró ọkọ́ rẹ̀ ni a gbé gun (semantic trans-
fer)orí àkànlò èdè tí a pè ní “Kerewà” gég̣ẹ ́bíàkọlé ara ìgò ọtí líle tí ó ní àgbo nínú, 
èyí tí ó tún lè jẹ ́kí nǹkan ọmọ ọkùnrin àwọn tí ó ń mu ú jí pépé, tí yóòsì máa mú wọn 
kúrú mọ́lẹ̀ àti ga sókè lórí obìnrin nínúeré ìbálòpọ̀.Kíkúrú àti gígasókè jẹọ̀́kan lára sítáì 
ìbálòpọ̀. Abájọ tí díẹ̀ lára àwọn òǹtàjà àti oníbàárà “kerewà” tí a fi ọ̀rọ̀ wá lẹńu 
wòfi jẹ ́kí á mọ̀ pé irú ìṣẹ̀dá àkànlò èdè tuntun bíi ti “kerewà” jẹ ́ìṣẹ̀dá èdè tí ó ń 
jẹ ́kí ọjà tà wìtìwìtì lọńà tí oníbàárà yóò fi fẹ ́mọ ìdí tí a fi pe irú àkànlò èdè tun-
tun bẹé̀ ní orúkọ apanilerin-in yìí. Àrídájú pé kerewà ń jẹŕìí ara rẹ̀ gẹǵẹ ́bí ìpèdè 
ìpolówó ọjà ọtí tí ó ń mú kí nǹkan ọmọkùnrin jí pépénínúeré oní- sùnkéṣùnkẹ ́
ni ó ń sọ àwọn ọtí yìí di kòṣéémárà fún àwọn tí ó ń mu wóṇ. A lè sọ pé kerewà ti 
wà nínú èdè tẹĺẹ̀ gẹǵẹ ́bí àpẹrẹ ìrísíàti ìró tíó ń jádenígbà tí àgbẹ̀kan bá ń fi ọkọ ́
rẹ̀ roko tàbí kọ ebè ní òṇà kan, àti bí ẹnì-kan tí ó gun ẹṣin ṣe ń fi ẹṣin rẹ̀ wa òkè 
lóníkerewà ní ọ̀nà kejì, ṣùgbọń ìtumọ̀ oníkíkúrúmọ́lẹ̀ àti gígasókè tí a gbé gùn-ún 
ni ó jẹ ́kí ó yapa sí ìsọ olójoojúmọ.́ Ìtumò ̣tuntun tí ó gun orí ìsọ yìí gan-an ni iṣẹ ́
ọnà tí a ṣe síi lára. Kerewà jẹ ́ìsọ tí ókóḳọ ́jáde láti inú àwo orin olórin tàkasúfèé 
kan tí orúkọ rẹ̀ ń jẹ ́Zulu-zu tí ó wá láti apá Òkè Ọya ní nǹkan bí odun mẹŕìnlá 
sẹýìn. Láti ìgbà yẹn ni gbogbo ayé ti ń lò ó fún ìbálòpò ̣láàrin ọkùnrin àti obìn-
rin gẹǵẹ ́bí ó ṣe hàn nínú àyọlò fíìmù àgbéléwò tí àkọlé rẹ̀ ń jẹ Kerewà èyí tí’Ọ̀kín 
Partners’ gbé jáde ní nǹkan bí ọdún méṣàn-án sẹýìn báyìí:

Fèyísará:Alágbèrè ọkùnrin, ìsọkúsọwo lò ń sọ lẹńu? Ojú wíńdò ni mo ti ń wo bí o ṣe ń po ọmọ 
ọ̀dọ̀ mọ́lẹ̀ tí ó bẹ̀rẹ̀ sí ní kerewà rẹ̀ bí ẹni pé o kò rí obìnrin rí.Ìwọ oníranù ọkùnrin yìi ́.

Pakurumọ
Pakurumo ṇáà jẹ ́ìsọ tí óti wà nínú èdè Yorùbá tẹĺẹ̀ èyí tí ó túmọ̀ sí pé’kí ènìyàn 
halẹ̀ mọ ́nǹkan” tàbí “kí ènìyàn tàbí ẹranko múra kíkankíkan sí nǹkan tí ó dáwọ ́

Ò̩ PÁǸBÀTA  

lé bí ìgbà tí ajá bá pakurumọ ehoro tàbí ọ̀yà tí ó ń lé.” Nínúbébà yìí, a lo “paku-
rumọ” gẹǵẹ ́bí àkọlé ara ìgò ọtí líle tí ó ní àgbo nínú, tí a ṣe ní Ìpínlẹ̀ Ògùn. Gẹǵẹ ́
bí ìpèdè ìpolówó ọjà, ọ̀rọ̀ ìbálòpò ̣láàrin ọkùnrin àti obìnrin ni òye tíó ń gbé jade. 
Àwọn ọkùnrin àti obìnrin tí ó ń mu ọtí yìí gbàgbó ̣pé, ó máa ń jẹ ́kí obìnrin gbé 
ọwọ ́ìjà eré ìfẹ ́lákọlákọ ní kété tí ọkùnrin bá fọwọ ́kan ibi ẹlẹgẹ ́ara wọn, èyí gan-
an ni ó máa ń ṣokùnfà kí ọkùnrin tí òun náà ti gbé’pakurumọ” lura láti paku-
rumọ tàbí lẹ̀pọ̀ kárakára mọ ́irú obìnrin tí ó ti wà ní ẹ̀rẹ báyìí. Ìtumòḳí ọkùnrin 
kọlu obìnrin tàbígbá a sí i fún obìnrin kárakára nínú eré onísùnkéṣùnkẹ ́gan-an 
ni àkànlò èdè tuntun “pakurumọ” ń gbé jáde.A tún lè rí “pakurumọ” gẹǵẹ ́bíi 
sítáì ìbálòpọ̀ nínu eré ìfẹ.́ “Pakurumọ” ti kúrò ní ìpèdè ìpolówó ọjà ara ìgò ọtí 
líle tí ó ní àgbo nínú nìkan, ó ti di ohun tí àwọn olórin tàka-súfèé ìgbàlódé, oní 
fíìmù àgbéléwò àti àwọn tí ó ń ṣètò lórí rédíò àti tẹlifísàn ń lò gẹǵẹ ́bí àkọlé tàbí 
àkórí ohun tí wọn ń ṣe; kódà àwọn olórin ẹ̀mí bíi Ayéfẹĺẹ ́náà ti ṣe àmúlò ìpèdè 
yìí dáadáa nínú orin wọn fún ijó jíjó nínú èyí tí ọkùnrin àti obìnri tí ó ń jósí ìlù 
won yóò ti máa lẹ̀dí pọ̀ mọ ́ara wọn (pakurumọ kó o jo dáadáa). Nígbà tí èyí bá 
wáyé, àwọn olólùfẹ ́wọn máa ń túraká gan-an nítorí pé ìpèdè tí ó ń dáni lárayá 
ni. Ìṣẹ̀dá pakurumọ wá láti inú gbólóhùn Yorùbá -’pa kuru mọ ́on” èyí tí ó ní ìtu-
mò’̣kí ènìyàn tàbí ẹranko halẹ̀ mọ ́nǹkan tàbí kí ó múra sí nǹkan tí ó ń ṣe.

Ògidigà
Ògidigà jẹ ́àkànlò èdè Yorùbá tuntun mìíràn tí a lò gẹǵẹ ́bí ìpèdè ìpolówó ọjà ara 
ìgò ọtí lílé tí ó ní àgbo nínú, èyí tí Ilé-iṣẹ ́Yèádé Nigeria Limited, tí ó wà ní Ìpín-
lè ̣Ògùn ń gbé jáde. Ìṣẹ̀dá “fìrómọ̀mísí” nínú èyí tí a ti rí kọń́sónàntìlílé bíi “g” 
àti “d” gẹǵẹ ́bí ó ṣe farahàn nínú “gidi” àti “gà” nínú Ògidigà ni ó ní. Òye nǹkan 
tí óle gbandi, tí ó sìdúró déédéé gẹǵẹ ́bíi kọń́sónàntì ńlá-ńlá’g” ati “d’ni ogidiga ń 
gbé jáde. Èyí já sí pé nǹkan ọmọkùnrin tí ó bá gbé’ògidigà” lura yóòdúró déédé, 
bẹé ̣̀ si niyóò le gbandi láti tẹ ́obìnrin lọŕùn nínú eré onísùnkẹśùnké.̣ Tí a bá fi ojú 
ìsọwọĺoèdè wo “ògidigà,’òye ìrísí àti ipò tí nǹkan ọmọkùnrin wà nígbàtí ìbálòpọ̀ń lọ 
lọ́wọ́ ni ó ń gbé jáde àti pé irú ìpèdè báyìíwà fún ìpolówó ọjà tíó ń polówó ara rẹ̀ 
nítorí pé, ó jẹ ́ẹyọ ọ̀rọ̀ kan soso tí ó lóyún oríṣìí ìtumọ̀ sínú àti pé, ọ̀gọ̀ọ̀rọ̀ ọmọkùnrin 
tàbí àgbàlagbà ọkùnrin mìíràn tíòjòjò máa ń ṣe nǹkan ọmọkùnrin wọn lásìkò 
ìbálòpọ̀ ni yóò fẹ ́láti máa da ọtí’ògidigà” sọf́un kíògidigà wọn baà lè dúró gbagidi 
fún ìbálòpọ̀. Gégé bí a ṣe sọ tẹĺẹ̀,fi ̀r̀ómọ̀rísí nínú èyi tí ìró ọ̀rọ ti jẹ ́kí a mọ ìtumọ̀ tàbí 
ìrísí ohun kan ni ìṣẹ̀dáògidigà. Ìtumọ̀ àti ìrísínǹkan ọmọkùnrin tí ó dúró gbandi fún 
ìbálòpòni ó fún wa. Ní ọ̀pọ̀lọpọ̀ ìgbàni àwọn tí ó ń mu ọtí yìí máa ń lo ògidigàgẹǵẹ ́
bí àdàpè nǹkan ọmọkùnrin wọn.

Óríjìn
‘Orijin; jẹ ́àkànlò èdè Yorùbá tuntun tí ó wà lára ìgò ọtí líle alágbo tí a lò gẹǵẹ ́bí 
ìpèdè ìpolówó ọjà. Àwọn Guiness Nigeria Plc tí ó wà níÌkẹjà, Ìpínlẹ̀ Èkó ni wọń 
lo atinúdá láti gbé ọtíyìí jáde nígbà tí wọń ri pé àwọn Ilé-Iṣẹ ́ọtí líle alágbo kéré-
je kéréje tí a ṣe ìtúpalè ̣wọn síwájú fẹ ́kó wọn nígbá sílé. Ìwádìí fihàn pé àwọn 

ọtí líle tí ó ní àgbo nínú ni àwọn èèyàn tẹpẹlẹ mọj́ù láti máa mu nígbà tí wọń 
kọḱọ ́jáde, àti pé àwọn oníbàárà ọtí Bíà(beer) kìí mu ú bíi ti tẹĺẹ̀ mọ; tí wọń bá sì 
fẹ ́mu Bíà, wọń máańlú u pọ̀ mọ ́ọtílíle alágbo bíi “Alọmọ,” Ọ̀ṣọmọ, Kòbókòògidigà 
àti Pakurumọ ni. Èyí gan-an ni ó fà á tí Guiness Nigeria Plc fi wá wọ̀rọ̀kọ̀ fi ṣàdá 
láti gbé’Óríjìn” jáde. “Òye ìbálòpò láàrin ọkùnrin àti obìnrin náàni “Óríjìn” ń gbé 
jáde tí eré bá di oníyùnkéỵùnkẹ.́ “Óríjìn” kò wá láti inú èdè Gẹ̀ẹśì ṣùgbọń ìjọra 
ìró wà láàrin “Ọ́ríjìn” tó jẹ ́àkànlò èdè Yorùbá tuntun àti “Origin” Gẹ̀ẹśì tí ó túmò ̣
sí’orísun.” A lè sọ pé ìṣẹ̀dá’Ọ́ríjìn” nínú èdèYorùbá wá láti ara ète sísọ gbólóhùn 
di ẹyọ ọ̀rọ̀. Láti ara gbólóhùn aṣèbéèrè Yorùbá - “Ọ rí i jìn?’ni “Orijin” ti jáde. 
Lóòótó’̣O” ni ó bẹ̀rẹ̀ “Óríjìn” ṣùgbọń’Ọrijin” ni à ń pè àti pé, ní ọ̀pọ̀lọpọ̀ ìgbà ni 
àwọn tí ó ń mu ọtí yìí máa ń bèrè lọẃọ ́ara wọn wí pé’Ọ rí i jìn?” lẹýìn ìgbà tí wọń 
bá ti mu Orijin tán kí wọń tó ní ìbálòpò ̣pẹ̀lú obìnrin. “Ọ́” nínú ìsọ yìí jẹ ́ẹ̀ka èdè 
Ọ̀yọ”́ nígbà tí’í” tíó tẹ̀lé’rí’nínú Ọ rí i-jìn?jẹ ́àfàgùn fáwẹ̀lì arọṕò orúkọ ẹnìkẹ̀ta ní 
ipò ẹyọ. Ẹni tí àfàgùn “í” náà dúró fúnniobìnrin tí wọń ní ìbálòpò ̣pẹ̀lú rẹ̀. Ọ̀rọ̀ 
ìbálòpọ̀ nínú eré oníyùnkẹýùnké ̣tàbí sùnlésùnlé ni a gbé jáde níbí àti pé ohun 
tí’Ọ́ríjìn” dúró fún nìyẹn gég̣ẹ ́bí ìpèdè ìpolówóọjà tí ó ń pani lẹŕìn-ín àti dáni 
láraya.’Ọ” tí ó dúró fún aróp̣ò orúkọ ẹnìkejì gẹǵẹ ́bí ẹ̀ka èdè àti ọ̀rọ̀ ìṣe “jìn” tí ayé 
ń lò lásìkò yìí fún ìbálòpọ̀ (sex) gan-an ni ó ń dánilárayá nínú “Ọ” ri “jin.’
Kòbókò

Àkànlò èdè Yorùbá tuntun tí a lò gẹǵẹ ́bí àkolé àti ìpèdè ìpolówó ọjàara ìgò 
ọtí líle alágbo nínú ni “Kòbókò” jẹ.́ Àwọn Ilé Iṣẹ ́XTY2 Nigeria Enterprise tí ó wà 
ní Ìkòròdú ni Ìpínlẹ̀ Èkó ni ó gbé é jáde. “Kòbókò” jẹ ́ọ̀rọ̀ àyálò láti inú èdè Hausa 
èyí tí ìtumò ̣ léréfèé rẹ̀ jẹ’́nà” - ọ̀rọ̀ ìṣe tí ó dúró fún “kí á na ènìyàn pẹ̀lú ọrẹ.́ 
Awọ ẹranko ní a fi ṣe “Kòbókò, ó gùn níwòṇ ìba tí ọwọ ́ènìyàn lè ká, ó le gban-
di, ó sì máa ń nà wọ̀n-ọ̀n tàbí lò síwájú àti sẹýìn, bẹé ̣̀ sì ni ó dúró déédé. Gbogbo 
àbùdákòbókòaláwọ tí a ṣe àpèjúwe yìí ni a gbé wọnú(semantic shift)kòbókògẹǵẹ ́
bí ọtí alágbo tí ó lè múkí nǹkan ọmọkùnrin gùn, kí ó le gbandi, nà wọ̀n-ọ̀n, lò 
síwájú àti sẹýìn kí ó sì tún dúró déédé láti wọ ibikíbi nínú eré oníyùnkéṣùnkẹ.́
Lára sítáì ìbálòpò ̣ni kí a lo nǹkan ọmọkùnrin láti wọ ibikíbi tí eré bá deré oní- 
yùnkẹýùnkẹ ́títí tí obìnrin yóò fi mọ̀ pé ọwọḱòbókòti ba òun.

A lo àwọn àkànlò èdè Yorùbá tuntun nínú bébà yìí gẹǵẹ ́ bí àdàpé nǹkan 
ọmọkùnrin tàbí ti obìnrin láìfigbogbo ẹnu la orúko mọ ́wọn lórí. Wọn kò wà 
fún ìsọkúsọ bí kò ṣe ìpolówó ọjà lọńà tí ó lè dánilárayá tàbí panilẹŕìn-ín. Ọ̀pọ̀ 
lára àwọn ìpèdè wọ̀nyí tí ó jẹ ́ọ̀rọ̀ àlùfàǹsá ti bá ìgbà lọ ńigbà tí irú àwọn tí a fi 
polówó ọjà ọtí lílé alágbo yìí sìdúróṣinṣin gẹǵẹ ́bí àkànlò èdè Yorùbátuntun ní 
ìbámu pẹ̀lú ìrísí, ìṣesí àti ìhun àkànlò èdè tiwa-n-tiwa nítorí lílò wọń lójoojúmọ.́ 
Ó tún yẹ kí á mọ̀ pé, ìbálòpò,̣ sùnlésùnlé, wàmóẉàmọá̀ti yùnkẹśùnké ̣jẹ ́àdámọ ́
ọmọ ènìyàn àti pé, a kò le ya àwọn nǹkan yìí kúrò lára ọmọ ènìyàn tí ó bá pé 
pérépéré (Mackinnon, 1996:220). Fún ìdì èyí, gbogbo àwọn àkànlò èdè tí a ṣe 
ìtúpalè ̣wọn nínú bébà yìí dúró gẹǵẹ ́bí àgúnmu òwò fún àwọn tí ó ń ta ọtí líle 

alágbo àti kóríyá fun àwọn oníbàárà pẹ̀lú àwọn ènìyàn tí ó ń ṣàmúlò wọn gẹǵẹ ́
bí ìpèdè tuntun mìíràn tí ó lè ṣàlàyé ìbálòpọ̀, nǹkan ọkùnrin àti ti obìnrin lọńà 
tí kìí ṣe àlùfàǹsá.

Àbájáde Ìtúpalẹ̀
A ti fi ìdíọ̀rọ̀ múlè ̣nínú bébà yìí pé a lo àwọn àkànlò èdè Yorùbá tuntun tí a ṣe 
àtúpalè ̣ wọn gẹǵẹ ́ bí ìpèdè ìpolówó ọjà tí ó ńdá ènìyàn lárayá tàbí paènìyàn 
lẹŕìn-ín sí ara ìgò ọtí líle tí ó tún ní àgbo nínú. A rí àwọn àkànlò èdè Yorùbá 
tuntun tía ṣe àtúpalè ̣wọn gẹǵẹ ́bí ìsọ tí ó ń ṣàfihàn ìbálòpò ̣(sex) láàrin ọkùn-
rin àti obìnrin. Ìṣàfihàn yìí lè jẹ ́ti ipò ìbálòpò, sítáì ìbálòpò, wàmọ́wàmọ́, sùnlésùn-
létàbí yùnkéṣùnkẹ.́ Bébà yìí tún jẹ ́kí a mọ̀ pé ètè ìṣẹ̀dá ọ̀rọ̀ tí ó mú àwọn àkànlò 
èdè Yorùbá tuntun tí a ṣe àtúpalẹ̀ wọn jáde ni mẹt́áfọ̀ nínú èyí tí a ti rí’ìsọdorúkọ,” 
fìrósínròójẹ, fìrómọ̀rísí, àyálò ọ̀rọ̀àti àdàpè. Nínú bébà yìí náà ni ó ti hàn gbangba pé 
ìṣàmúlò irú àkànlò èdè Yorùbá tuntun tí a ṣe àtúpalè ̣wọn kò ba ìwà ọmọlúàbí jẹ,́ 
bẹé ̣̀ sì ni wọn kò ṣe àkóbá fún àwùjọ nítorí pé wọn kìí ṣe èdè aṣa, wọń kàn wà fún 
ìdárayá ni. Ju gbogbo rẹ̀ lọ, ìṣàmúlò wọn jẹ ́kí á mọ̀ pé kò sí ohun ọ̀tun tí ó ṣàjèjì 
sí àṣà Yorùbá tí a kò lè rí ọ̀rọ̀ láti fi ṣe àgbékalẹ̀ wọn nínú èdè Yorùbá.

Ìkádìí
A ti ná ìgbárá, a sì tí ná ìgboro lóri àkòórí bébà yìí.A ti rí àrídájú pé ata tó o, iyọ̀ 
sì dun àkànlò èdè Yorùbá tuntun tí a lò gẹǵẹ ́bí ìpèdè ìpolówó ọjà ọtí lílealág-
bo nínú. Yàtò sí pé àwọn àkànlo èdè Yorùbá tuntun inú bébà yìí wúlò púpọ̀ fún 
ìpolówó ̣ọjà, a tún rí wọn gẹǵẹ ́bí ẹwà èdè tí ó lè dánilárayá nitori pe ìró wọn lè 
pa ènìyàn lẹŕìn-ín. Ọ̀rọ̀ ìbálòpò ̣èyí tí àwọn Yorùbá máa ń ká ẹnu kòfún láti sọ 
ni bébà yìí fi ìhun àti ète ìṣẹ̀dá àkànlò èdè Yorùbá tuntun gbọ̀n yẹb́ẹýẹb́ẹ ́lọńà 
tó rọrùn láìfigbogbo ẹnu la orúkọ mo nǹkan ọmọkùnrin àti ti obìnrin lórí. Ní 
àkótán, gẹǵẹ ́bí a ṣe ṣàlàyé tẹĺẹ̀, bébà yìí jẹ ́kí á mọ̀ pé èdè Yorùbá pójú òṣùwọ̀n 
láti borí ìdojúkọ tàbí ìpèníjà àìrí ọ̀rọ̀ láti fi ṣe àgbékalè ̣ohun tuntun tí ó ṣúyọ tàbí 
tí ìgbàlódé mú wọ inú àṣà àti àwùjọ wa. Ọ̀nà abáyọ sí èyí niète ìṣẹ̀dá ọ̀rọ̀ tuntun 
tí ó wà nínú èdè Yorùbá èyí tí àkànlò èdè Yorùbá tuntun tí a ṣe àtúpalè ̣rẹ̀ sínú 
bébà yìí jẹ ́ọ̀kan. Ní ìparí, bébà yìí ń gba àwọn akéḳòọ̣ ́èdè, olùkọ ́èdè àti gbogbo 
èèyàn tí ó ń ṣe àmúlò èdè Yorùbá ní ìmọ̀ràn pé kí wọń má kọ etí ọ̀gbọìn sí ẹbọ 
àkànlò èdè tuntun nígbàkúùgbà tí wọń bá dáwọĺé ohunkohun tí ó lè fún wọn ní 
ìpèníjà èdè tàbí ọ̀rọ̀ tí ó yẹ kí wọń lò ṣùgbóṇ tí wọn kò tètè rí nínú èdè abínibí 
wọn. Ire o.

Ọlátẹj́ú, .A. (2016) “Language and Style(-Listics) in Literary and Routine Communication: 

Ọlátẹj́ú, .A. (1989) “A Structuralist Study of the Sound Pattern in Yorùbá Poetic Dis-

